Ermida de
San Paio dos Pitos

RUBIAS

Comunidade titular: Parroquia de Santiago de Rubids (Ramirds)
Forma xuridica: MVMC

Superficie: 125 ha

N.° de comuneiras/os: 46 (19 mulleres, 27 homes)

N.° mulleres no érgano de goberno: 1 (de 5)

CONTEXTO

Situacién

O monte de Rubids encontrase
na Serra da Moura (ou de Silva
Escura), proxeccion da Serra
do Leboreiro cara ao leste, con
altitudes entre os 535 m e os
940 m (Coto da Moura). A se-
rra estd conformada por sete
montes vecifiais que confluen
na Pedra das Sete Cruces.
Nas brafias da parte leste do
monte (Fonterregueiro e Lama
que Xume) nacen os regos da
Fervenza (ou dos Pedrds) e
de Tamborregueiros, mentres
que na ladeira noroeste nacen
os regos de Abelairo (corga
do Rei) e dos Campos (corga
do Ramisco), tributarios do rio
Tuflo. O monte pertence & pa-
rroquia de Rubids, que conta
con 15 entidades de poboa-
cion, estando a 38 km da cida-
de de Ourense e a 4 km da ca-
beceira municipal de Ramirds.

Pepe Romdan Marquina

Laura Santana Alvarez

Burrandaina polo roteiro circular San Paio-Coto da Moura-Santo Adridn
(Cooperativa Xesta Brava e Equus Terrae)

Sintese histdrica

Ao longo da Idade Media e até
a abolicién do Antigo Réxime,
Rubids (xunto con Vilamed e
Mosteiro) formou unha xu-
risdicion propia, O Couto de
Ramirds, que designaba alcal-
de e xuiz ordinarios e estaba
encabezada polo mosteiro
feminino do mesmo nome. O
couto foi doado por Afonso
VIl ao Mosteiro de Celanova,
como evidencia carta de Afon-
so X| do ano 1145, convertén-
dose a partir dese momento
nun dos bens mdis prezados
do mosteiro beneditino. O seu
sistema de levadas proporcio-
naba grandes rendementos
agrarios, sendo notorio polo
uso das campds para anun-
ciar as quendas de rega. Os
montes, non obstante, foron
obxecto de litixio entre as dis-

tintas parroquias da xurisdi-
cién, como evidencia o preito
de 1702 entre a vecifianza de
Rubids e Vilamed relativo aos
aproveitamentos da Serra de
Silva Escura.

Nos anos 40, o Estado apropia-
se do monte, inicia as planta-
ciéns con pifieiros e limita o ac-
Ceso a0s antigos pasteiros. Isto,
xunto coa emigracion, fai que
desaparezan as prdcticas agro-
silvopastorais e que se acentlen
os impactos dos lumes. A clasifi-
cacion do monte como vecifial
en man comun chega en 2002.
A comunidade realizou varias
plantaciéns de castifieiro e bi-
dueiros, con resultados pobres,
optando finalmente por unha
estratexia de sucesién a partir
das masas de pifieiros.

Curuxa albar (Tyto alba)

Cervo (Cervus elaphus)

Tritén marmorado
(Triturus marmoratus)



VALORES DE
CONSERVACION

O monte de Rubids situase
na comarca paisaxistica do
Baixo Arnoia e pola sua beira
pasa o rio Tufio, tributario do
rio Arnoia (proposto en 2008
para conformar o novo LIC
Rio Arnoia, que non chegou a
aprobarse). A parroquia conta
cunha superficie considerd-
bel de masas de frondosas,
se ben a maior parte destas
estdn en terreos particulares,
mentres que no monte vecifial
predominan as plantacions de
pifieiro bravo (Pinus pintas-
ter). A comunidade adoptou
unha estratexia de restaura-
cion gradual das masas de
frondosas autdctonas utili-
zando técnicas de sucesion
forestal. Actualmente xa son
30 ha de monte vecifial nas
que se completou a transicion
cara a bidueirais e carballei-
ras (9230).

Nas encostas do rio Tufio
(Monte da Fraga e Outeirifio)
destacan as carballeiras e
0s bosques de ribeira (91E0%)
compostos principalmente de
ameneiros e freixos. Tamén
existen amplas zonas de quei-
rogais secos (4030), con dis-
tintas especies de ericdceas:
Erica umbellata, Erica aus-
tralis, Erica arborea, Erica

cinerea e Calluna vulgaris.
Entre as especies arbustivas
presentes polo monte encdn-
transe os érbedos (Arbutus
unedo), estripeiros (Cra-
taegus monogyna), ACivros
(llex aquifolium), sanguifios
(Frangula alnus) e rosdceas
como Prunus spp. e Sorbus

spp.

En canto & fauna, no monte
estdn presentes o lobo (Ca-
nis lupus), o xabaril (Sus
scrofa), o corzo (Capreolus
capreolus), o cervo (Cervus
elaphus), o raposo (Vulpes
vulpes), o teixugo (Meles me-
les) e unha grea de cabalos
do monte.

Con respecto ao patrimonio
arqueoloéxico, destacan as ne-
cropoles da Travesa e do Coto
da Moura, con media ducia de
tumulos megaliticos entre A
Pena das Varrugas e O Pico
do Castelo. Ten especial rele-
vancia a ermida de San Paio
dos Pitos, situada no pico do
mesmo nome (731 m) e desde
onde parte o sendeiro até O
Coto da Moura. Na contorna
da capela, que atesoura unha
importe tradicién oral, a co-
munidade mantén un miradoi-
ro e unha drea recreativa na
que se celebra unha romaxe
anual.

Masas consolidadas de frondosas entre pifieirais de transicién en San Paio-Lama que Treme

Levada de auga tradicional de Rubids

Uso de traccion animal para retirar lefia no monte San Paio

BOAS PRACTICAS

Uso de traccién animal

En 2022 a comunidade comezou
arecorrer & traccion animal para
evitar a deterioracion do solo de-
rivado do uso de procesadoras
forestais e outra maquinaria pe-
sada. Con este método realizanse
traballos de diverso tipo, desde
retirar madeira do monte até ar-
rincar mimosas (Acacia deal-
bata) de raiz para evitar a sua
propagacion. Para isto, a comu-
nidade vdlese da mula dun dos
comuneiros. En paralelo, a co-
munidade mantén unha colabo-
racion estreita coa Cooperativa
Xesta Brava e con Equus Terrae -
Grupo de Traccion Animal de Ga-
licia para a organizacion regular
de actividades na natureza e de
educacion ambiental no monte
utilizando burros de carga e com-
pafifa (“Burrandainas”). Estas ac-
tividades supuxeron ademais un
pulo ao roteiro circular San Paio-
-Coto da Moura-Santo Adridn que
mantén a comunidade.

Recuperacion de frondosas
mediante sucesién forestal

Logo do fracaso inicial das
plantaciéns de frondosas en
zonas degradadas por repe-
tidos incendios, a comunida-
de emprendeu unha estratexia
gradual utilizando as planta-
cions de pifieiro bravo (Pinus
pinaster) como paso interme-
dio para a recuperacion das
masas de frondosas. Deste
xeito, facilitase que as frondo-
sas se establezan no sotobos-
que, recolonizando as zonas de
plantacidons e permitindo que
se convertan en masa princi-
pal, logo de sucesivos rareos e
cortas. Mentres que nalgunhas
zonas do monte xa existen ma-
sas consolidadas de frondosas,
como na Fraga ou na Buratifa,
noutras, como en Sampaio e
Lama que Treme, o rexenerado
natural de carballos e bidueiros
forma o sotobosque. Ademais,
a comunidade intervén de xeito
sistemdtico para controlar os
focos de mimosas.

P RS £ R

Reintroducién de gandaria
en extensivo

Se ben os usos agrosilvopasto-
rais existiron na Serra da Mou-
ra desde tempos inmemoriais,
pérdense de xeito case total
coa forte emigracion. En 2020,
a comunidade decidiu crear
un pasteiro de 15 ha na zona
de Gandara Chan para apro-
veitamento de gando vacun

en extensivo co propdsito de
servir de cortalumes verde
ante o risco de incendios fo-
restais. O gando é xestionado
nesta superficie, que conta cun
peche fisico, por un particular.
En 2025, o rabafio estd com-
posto por 15 cabezas de raza
rubia galega, que se encontran
sempre acompafadas de tres
cans mastins.

Exemplares de pifieiro marcados para corta entre rexenerado de frondosas

Recuperacioén de levadas

No século Xll, a vecifianza
construiu nove levadas, au-
mentando de xeito significativo
as rendas forais que percibian
os mosteiros de Ramirds e Ce-
lanova. O abandono rural e os
incendios fixeron que tanto es-
tas levadas como o serradoiro
e 0s 14 muifios da parroquia
ficasen no esquecemento. En
2023 a comunidade comezou
os traballos de recuperacion
e acondicionamento da leva-
da que entra polos Pedrds e
atravesa a parroquia, para
que servise como sendeiro.
Ademais, a comunidade ten
un papel activo no mantemen-
to da rede de abastecemento
de auga dos 15 nucleos que
conforman a parroquia, tendo
recuperado numerosas fontes,
nacentes e traidas.

A COMUNIDADE NA REDE

0 SerradaMoura

Zona de pasteiros con gandaria en extensivo en Gandara Chan



https://documentacionmontegalego.xunta.gal/es/documentos/carpeta-ficha-do-monte-vecinal-en-man-comun
https://documentacionmontegalego.xunta.gal/es/documentos/carpeta-ficha-do-monte-vecinal-en-man-comun
https://www.facebook.com/SerradaMoura

CAPRIf-CC

Socios:

% Fundacién . _ AJ

GALIZA MORTE OF PORTUGAL

Financiado por:

' . | Plan de Recuperacién, Financiado por . \
B 6;? o Transformacién la Unién Europea
Fundacion Blodiversidad * ‘ y Res'"enCIa NextGenerationEU CAple-cg

O proxecto CAPRIF-CC conta co apoio da Fundacién Biodiversidad do Ministerio para la Transicion Ecolégica y el Reto Demogrdfico
(MITECQ) no marco do Plan de Recuperacidn, Transformaciéon y Resiliencia (PRTR), financiado pola Unién Europea - NextGenerativoEU.

